
Sarining Panaliten
Panaliten ingkang dipuntindakaken dening panaliti inggih menika kalebet panaliten Research and Development (R&D). Panaliten menika ngandharaken tigang ancas ingkang dipuntinkaken dening panaliti. Ancas wonten ing panaliten inggih menika ngandharaken caranipun damel media pasinaon komik unggah-ungguh  ing sekolahan saha ngandharaken pambiji media pasinaon komik unggah-ungguh  ing sekolahan dening dosen ahli sarta ngandharaken pambiji saha pamanggih saking guru Basa Jawi tumrap media pasinaon komik unggah-ungguh  ing sekolahan. Tataran-tataran ingkang dipuntindakaken dening panaliti inggih menika: (1) studi awal penelitian, (2) desain, (3) pengembangan, saha (4) validasi. Media pasinaon ingkang sampun dados dipunsuwunaken validasi dhateng dosen ahli dumugi pikantuk valiadsi kualitas media ingkang sae. Salajengipun dipunsuwunaken pambiji dhateng guru Basa Jawi. Anggenipun ngempalaken data menika ngginakaken angket. Cara anggenipun nganalisis data inggih menika ngginakaken analisis deskriptif. Asiling panaliten menika ngandharaken bilih: (1) caranipun damel media pasinaon komik unggah-ungguh  ing sekolahan kanthi nindakaken 4 tataran inggih menika: studi awal penelitian katindakaken kanthi analisis kurikulum saha analisis lapangan, desain katindakaken kanthi ngempalaken sumber pustaka, damel flowchart,saha story board, salajengipun inggih menika katindakaken pengembangan inggih menika ngrembakakaken story board kanthi mujudaken dados media pasinaon komik unggah-ungguh ing sekolahan, saha tataran ingkang pungkasan nindakaken validasi inggih menika katindakaken nyuwun pambiji dening dosen ahli kaping kalih, revisi adhedhasar pamrayogi dosen ahli, salajengipun nyuwun pambiji saha pamrayogi saking guru Basa Jawi inggih menika Ibu Pipin Wijiastuti, S. Pd. Media pasinaon menika ugi saged dipunakses wonten internet kanthi mbikak link bit.ly/KomikUnggahUngguh. (2) Asiling pambiji dening dosen ahli ing tataran I pikantuk rerata persentase 92,5%, wonten ing tataran II pikantuk asil rerata persentase 100%, rata-rata persentase mindhak 7,75% amargi panaliti sampun ndandosi adhedhasar saking pamrayogi saking dosen ahli. Asiling pambiji pungkasan dening dosen ahli pikantuk rata-rata persentase 96,25%. (3) Asiling angket pambiji dening guru Basa Jawi SMP Negeri 1 Ngemplak tumrap media komik unggah-ungguh  ing sekolahan pikantuk biji 88%. Pamrayogi saking guru basa Jawi inggih menika media komik unggah-ungguh  ing sekolahan punika sampun sae amargi wonten kalih jinis, cithak saha elektronik ing internet. Kanthi mekaten saged nggampilaken siswa anggenipun sinau unggah-ungguh. Sarta asiling pambiji pungkasang media pasinaon inggih menika pikantuk 92,12%. Asiling saking pambiji nedahaken bilih media pasinaon komik unggah-ungguh  ing sekolahan saged dipunginakaken media pasinaon  salebeting piwulangan unggah-ungguh saha media komik saged nggampilaken kangge sinau wonten pundi kemawon.

Pamijining tembung : Media Pasinaon, Komik, Unggah-Ungguh
Abstract 
This research is a Research and Development (R&D). This research explains the three objectives carried out by researchers. The purpose of this study is to explain the way of manners at school comic learning media, assessment of manners at school comic learning media by expert lecturers, as well as assessments and suggestions from Javanese language teachers from learning media for comics in school. The levels conducted in this study are (1) preliminary studies of research, (2) design, (3) development, and (4) validation. Learning media that are already available are validated by expert lecturers to get a good quality of learning media validation. Furthermore, learning media will be assessed by Javanese language teachers. Data collection using a questionnaire. Data analysis uses descriptive analysis.

The results of this study are explained: (1) how to create a learning media for comics in school manners through the stages, namely: the initial study of research conducted by curriculum analysis and field analysis, the design is done by collecting library resources, making flowcharts, and making storyboards. The next stage is development. In this stage, the story board is developed by creating manners at school comic learning media. The last stage is the validation. Validation is the stage of requesting an assessment from an expert lecturer. The validation was carried out twice by Mr. Dr. Mulyana, M. Hum. After the first level of validation is done, the learning media is revised according to the advice of the lecturer. After the revision, an assessment was carried out again to the expert lecturer until receiving the approval to request an assessment from the Javanese teacher, Mrs. Pipin Wijiastuti, S, Pd. Manners comic learning media can be accessed on the internet using the link bit.ly/KomikUgguhUgguh. (2) The results of the assessment of expert lecturers at the level I get a mean percentage of 92.5%, at level II get an average percentage of 100%, the average percentage can increase to 7.75% because researchers have made revisions following the advice of the lecturers expert. The final assessment results by expert lecturers get an average percentage of 96.25%. (3) The results of the questionnaire assessment by the Javanese language teacher of SMP Negeri 1 Ngemplak for the manners comic learning media get an average percentage of 88%. The assessment given by the Javanese language teacher is that manners comic learning media is good since there are already two types, print and electronic. With these two types, it can make it easier for students to learn manners. The results of the final assessment of manners comic learning media for student received an average percentage of 92.12%. The results of this assessment indicate that schools can use manners comic learning media.

Keywords: Learning Media, Comics, Manners
PURWAKA
Unggah-ungguh inggih menika salah satunggaling materi ingkang mlebet wonten ing pasinaon basa Jawi. Unggah-ungguh menika kathah sanget cak-cakanipun. Wonten unggah-ungguh ing lingkungan kulawarga, masarakat, saha lingkungan sekolah. Pasinaon basa Jawi sampun dipuntetepaken dening pamarentah Daerah Istimewa Yogyakarta minangka muatan lokal (mulok) wajib wonten ing sekolah wiwit SD dumugi SMA/SMK. Adhedhasar saking kurikulum 2013 ingkang dipunginakaken wonten pawiyatan ing SMP, salah satunggaling kompetensi inti-nipun inggih menika “memahami pengetahuan (faktual, konseptual, dan prosedural) berdasarkan rasa ingin tahunya tentang ilmu pengetahuan, teknologi, seni, budaya terkait fenomena dan kejadian tampak mata”, kanthi kompetensi dasar-ipun inggih menika “memahami berbagai fungsi teks lisan sesuai dengan unggah-ungguh Jawa”. Pramila, unggah-ungguh menika kalebet materi wonten ing pasinaon basa Jawi ingkang kedah dipunsinau dening siswa SMP kelas VIII. Pasinaon ingkang ngginakaken model saha media ingkang menarik, ndadosaken siswa langkung gampil nampi informasi kangge nyinau saha anggayuh ancasipun pasinaon. Miturut Schramm (1984: 386) saperangan buku teks media taksih kirang jangkep, tuladhanipun “tidak hidup”, namung nuduhaken gambar mati, boten saged paring swanten saha gampil ketinggalan jaman. Guru kedah ngginakaken model pasinaon ingkang variatif, maneka warni saha jinisipun. Guru ugi prelu ngginakaken media pasinaon ingkang narik kawigatosan, ekonomis, saha gampil dipundamel. Guru minangka fasilitator kedah saged paring sarana dhateng siswa supados siswa gampil anggenipun sinau sinau saha nampi materi ingkang dipunandharaken dening guru. Bab menika sampun dipuntaliti dening Surtino (Lumantar Buchori, 2015: 370) kanthi iraha-irahan Komik Clamat, ingkang manggihaken bilih komik saged dipunginakaken minangka mediator ing pamulangan basa kangge nggampilaken angen-angen. Panaliten sanes ingkang nyengkuyung bab ginanipun komik inggih menika panaliten ingkang dipuntindakaken dening Hadi taun 2008 (Lumantar Buchori, 2015: 371) nedahaken bilih siswa langkung greget nalika sinau ngginaken komik.

Media pasinaon inggih menika piranti utawi menapa kemawon ingkang mbiyantu siswa paham saha mangertos bab-bab ing pasinaon. Panganggenipun media pasinaon saged nggampilakaen para siswa anggenipun sinau unggah-ungguh. Para siswa taksih wonten ingkang lepat nalika badhe idin kaliyan guru ing kelas. Unggah-ungguh basa ingkang dipunginakaken dening siswa nalika matur dhateng guru taksih dereng trep miturut undha usuk unggah-ungguhipun. Miturut ibu Pipin Wijiastuti media pasinaon komik dereng nate dipundamel saha dipunginakaken wonten ing pamulangan unggah-ungguh kelas VIII SMP Negeri 1 Ngemplak. Kamangka pamanggih saking ibu Pipin pasinaon unggah-ungguh ing SMP Negeri 1 Ngemplak wonten pambengan. Kawontenan menika nedahaken bilih guru mbetahaken media pasinaon. Guru ugi taksih bingung ngecakaken pendekatan saintifik jumbuh kaliyan Kurikulum 2013. Sedaya kawontenan menika minangka dhasar panaliti damel panaliten R&D kanthi damel media pasinaon komik unggah-ungguh  ing sekolahan kangge siswa SMP kelas VIII kanthi pendekatan saintifik.
Komik unggah-ungguh  ing sekolahan inggih menika  nggambaraken cariyos ingkang papanipun ing sekolah. Komik dipunpilih kangge damel media pasinaon menika amargi komik saged dipungayutaken kaliyan prastawa saben dinten sarta saged nggambaraken para paraga tumrap tumindak-tumindak kanthi detail ingkang saged narik kawigatosan amargi ngginakaken maneka warni ing salebeting panel-panel komik. Wonten ing pungkasan komik, wonten kaca dudutan ingkang saged dipundudut menapa kemawon unggah-ungguh basa saha tumindakipun ingkang saged dipuntuladhani.
Media menika dipunjangkepi kaliyan pitakenan-pitakenan ingkang saged damel gladhen para siswa. Satemah para siswa saged nuladhani saha ngecakaken ing padintenan. Kawontenan ing sekolah ingkang taksih ngginakaken metode ceramah ingkang boten trep kaliyan Kurikulum 2013. Kedahipun metode ceramah ingkang berpusat wonten guru menika boten dipuntindakaken malih amargi bab menika sampun boten gayut kaliyan Kurikulum 2013. Wonten pasinaon dipunbetahaken cara ingkang trep kaliyan kurikulum ingkang berlaku. Adhedhasar saking menika panaliti ngginaken pendekatan saintifik.

Adhedhasar saking underaning perkawis, supados langsung fokus, pramila kedah dipunwatesi ing bab-bab inggih menika:

1. Caranipun damel media pasinaon komik unggah-ungguh  ing sekolahan kangge siswa SMP kelas VIII kanthi pendekatan saintifik.

2. Pambijinipun dening dosen ahli tumrap kualitas materi saha kualitas media pasinaon komik unggah-ungguh  ing sekolahan kangge siswa SMP kelas VIII kanthi pendekatan saintifik.

3. Pamanggihipun guru Basa Jawi minangka praktisi tumrap kualitas media pasinaon komik unggah-ungguh  ing sekolahan kangge siswa SMP kelas VIII kanthi pendekatan saintifik.

 GEGARAN TEORI
Media inggih menika teknologi ingkang bekta pesen ingkang wonten paedahipun kangge saperluning pasinaon, satemah media menika saged dados sarana guru kangge mulang ing kelas (Schram lumantar Indriana, 2011: 14). Miarso ngandharaken bilih media inggih menika sedaya ingkang saged dipundadosaken kangge paring pesen ingkang saged merangsang pikiran, perasaan, kawigatosan, saha puruning siswa kangge sinau. Briggs ugi ngandharaken bilih media inggih menika piranti kangge kangge merangsang pikiran siswa supados wonten proses sinau (lumantar Indriana, 2011: 6).  Paedahing media pasinaon inggih menika:(1) mbiyantu ngandharaken materi pasinaon;(2) nyethakaken wosing materi pasinaon;(3) nuwuhaken greget anggenipun sinau; (4) maringi stimulan ingkang sami tumrap siswa; saha saha (5) nggampilaken winatesipun papan saha wekdal.

Eisner (1985:28) ngandharaken bilih komik inggih menika framing time, tegesipun inggih menika panel-panel salebeting komik anggadhahi ancas prastawa ingkang maneka warni dipunsusun kanthi nggambaraken satunggaling adegan. Komik inggih menika reroncening gambar ingkang ngemot sedaya reroncening cariyos. Gambar-gambar menika biasanipun dipunperang ngangge balon pacelathon ingkang wonten ing andharan naratif utawi cariyos (Shadely lumantar Buchori, 2015: 373). 
Trimo (lumantar Buchori, 2015: 373) ngandharaken bilih komik  kaperang dados 2, inggih menika komik strip saha komik. Komik strip inggih menika salah satunggaling wujud ingkang dumados saking mapinten-pinten bingkai kolom ingkang dipuncithak ing koran utawi kalawarti, biasanipun cariyosipun menika gadhah gegayutan. Menawi komik inggih menika kanthi wujud buku komik. Saged dipuntegesi bilih buku bergambar komik ingkang ngawrat pesen mawi ilustrasi utawi teksipun. Buku-buku menika wonten mapinten-pinten tema ingkang asring adhedhasar saking gesang ing padintenan. Paraga saking komik  menika saged awujud tiyang utawi sato kewan ingkang nedahaken sifat, karakter, satemah pamaos mliginipun bocah-bocah menika saged paham menapa malih wonten pengalaman pribadhi ingkang nggampilaken paham.
Unggah-ungguh gadhah kalih teges, ingkang sepisan ungguh-ungguh ingkang gayut kaliyan basa. Ingkang kaping kalih inggih menika unggah-ungguh ingkang tegesipun sopan santun. Kados ingkang dipunandharaken dening Endraswara (2009: 96) bilih unggah-ungguh boten namung babagan basa kemawon, ananging ugi wonten gayutanipun kaliyan tata krama Jawi. Tiyang Jawi menika gadhah unen-unen inggih menika “ajining dhiri saka lathi, ajining raga saka busana, ajining awak saka tumindak”. Tegesipun saking unen-unen menika inggih unggah-ungguh gadhah kalih teges inggih menika unggah-ungguh ingkang maknanipun tatakrama saha unggah-ungguh ingkang wonten gayutanipun kaliyan basa. Kekalihipun ingkang namtokaken ajining satunggaling tiyang. Kados ing salebeting unen-unen. Andharan ing inggil saged dipunpendhet dudutan bilih unggah-ungguh menika gadhah kalih teges inggih menika tatakrama saha unggah-ungguh ingkang gayut kaliyan basa.

Unggah-ungguh basa Jawa dipunperang dados (1) ngoko, (2) ngoko alus, (3) krama, saha (4) krama alus. Unggah-ungguh ngoko sedaya tembungipun ngangge ngoko, ngoko alus sedaya tembungipun ngangge ngoko saha tembung alus utawi krama inggil, krama sedaya tembung-tembungipun kadhapuk saking krama, sarta krama alus kadhapuk saking  tembung-tembung krama saha krama alus (Wibawa, 2011: 7).
CARANING PANALITEN
Jinising Panaliten 
Panaliten Damel Media Pasinaon Komik Unggah-Ungguh ing Sekolahan kangge Siswa SMP Kelas VIII kanthi Pendekatan Saintifik menika kalebet panaliten R&D. Tataran damel media pasinaon inggih menika.

a. Tataran Studi Awal Penelitian

Tataran studi awal inggih menika tataran sepisan ingkang dipuntindakaken panaliti wonten ing panaliten R&D. Tataran menika dipuntindakaken kanthi analisis ingkang dipunperang dados kalih, inggih menika analisis pustaka saha analisis lapangan. Analisis pustaka katindakaken kanthi cara observasi saha maos kurikulum basa Jawi mliginipun materi unggah-ungguh ingkang dipunginakaken ing sekolah. Kanthi maos kurikulum menika saged dipunmangertosi bilih kurikulum ingkang dipunginakaken kangge pasinaon unggah-ungguh kelas VIII inggih menika kurikulum 2013. Kompetensi inti saha kompetensi dasar ingkang gayut kaliyan materi unggah-ungguh kaandharaken ing ngandhap menika:

Kompetensi Inti (KI) ingkang gayut kaliyan materi unggah-ungguh inggih menika “Memahami pengetahuan (faktual,konseptual,dan prosedural) berdasarkan rasa ingin tahunya tentang ilmu pengetahuan, teknologi, seni, budaya, terkait fenomena dan kejadian tampak mata”. Saking kompetensi inti wau, kompetensi dasar ingkang jumbuh inggih menika “Memahami teks lisan sesuai dengan ungguh-ungguh Jawa”. Adhedhasar saking kompetensi dasar, dipundamel indikator, indikatoripun inggih menika: 

(1)
menjelaskan unggah-ungguh dalam komik, 

(2) menganalisis pembicaraan bab meminta perhatian, memberi pujian, serta meminta ijin di sekolah; saha

(3) menyusun kalimat menggunakan unggah-ungguh yang baik dan benar.
Salajengipun analisis pustaka  inggih menika analisis wonten lapangan. Analisis lapangan dipuntindakaken kanthi observasi kabetahan ingkang dipunbetahaken dening guru saha siswa wonten ing pasinaon unggah-ungguh. Saking asiling observasi kabetahan siswa inggih menika materi unggah-ungguh langkung sae menawi dipundamel media pasinaon.
Media pasinaon ingkang dipunbetahaken inggih menika media pasinaon ingkang narik kawigatosan, amargi wonten ing pasinaon unggah-ungguh samenika namung ngginakaken LKS saha buku Kartika Basa kemawon. Wonten ing pasinaon unggah-ungguh dereng ngginaken media pasinaon ingkang narik kawigatosanipun siswa. Guru ugi mbetahaken media pasinaon ingkang adhedhasar Kurikulum 2013, ingkang narik kawigatosan, saha nuwuhaken motivasi sinau para siswa amargi bosen ngginakaken LKS saha buku penunjang. Media pasinaon kedah damel guru gampil anggenipun ndandharaken materi, ndadosaken siswa remen sinau, saha gampil anggenipun nampi materi ing pasinaon.
Saking andharan analisis menika, saged dipunpendhet dudutan menawi media pasinaon ingkang dipunbetaken dening guru saha siswa inggih menika media ingkang saged narik kawigatosan saha adhedhasar Kurikulum 2013 ingkang ngandharaken materi unggah-ungguh kelas VIII. Satemah dipundamel media pasinaon komik unggah-ungguh  ing sekolahan kanthi pendekatan saintifik.
b. Desain
Tataran sasampunipun studi awal penelitian inggih menika desain. Tataran desain utawi perancangan katindakaken kanthi miwiti ngempalaken sumber pustaka. Kantindakaken kanthi panaliti madosi buku ingkang ngandhut babagan materi unggah-ungguh. Materi ingkang sampun wonten saha daftar pustaka ingkang sampun jangkep dipunkempalaken, salajengipun dipundamel flowchart. Flowchart  inggih menika gambaran diagram alur wonten ing pengembangan media. Flowchart menika dipunginakaken kangge dhasar panaliti damel rancangan media. Salebeting flowchart inggih menika gambaran saking media pasinaon ingkang ngandhut sedaya materi ingkang samangke badhe dipunlebetaken wonten media pasinaon komik unggah-ungguh  ing sekolahan wiwit saking samak ngajeng, kompetensi, andharan materi unggah-ungguh, gladhen, pacelathong ing komik, wangsulan, dudutan, profil, saha kapustakan. 
Sasampunipun flowchart ingkang dipundamel inggih menika mujudaken dados story board. Story board inggih menika naskah kangge dhasar damel media pasinaon. Wosipun story board inggih menika materi saha naskah pacelathon ingkang dipunlebetaken ing media pasinaon komik unggah-ungguh ing sekolahan. Materi salebeting komik unggah-ungguh  ing sekolahan dipunandharaken mawi pendekatan saintifik ingkang gadhah gangsal cakcakan.
Cakcakan ingkang sepisan inggih menika mengamati ingkang awujud maos materi unggah-ungguh kelas VIII. Cakcakan ingkang kaping kalih inggih menika merumuskan masalah, siswa damel pitakenan bab unggah-ungguh. Cakcakan ingkang kaping tiga inggih menika ngemplaken informasi bab unggah-ungguh. Cakcakan ingkang ingkang kaping sekawan inggih menika menalar bab komik unggah-ungguh  ing sekolahan ingkang sampun dipunsamektakaken. Cakcakan ingkang kaping gangsal ingkang pungkasan inggih menika mengkomunikasikan awujud maos asiling saking menalar.
Wondene wosipun media pasinaon komik unggah-ungguh  ing sekolahan inggih menika (a) kompetensi, (b) materi, (c) tuladha, (d) tataran tembung, (e) paraga, (f) gladhen, (g) komik, (h) wangsulan, (i) dudutan, (j) kapustakan, saha (k) profil. Salajengipun inggih menika ngempalaken referensi utawi materi bab unggah-ungguh saha damel desain produk media pasinaon ingkang kedah jumbuh kaliyan pendekatan saintifik inggih menika mengamati, merumuskan masalah, mencoba, menalar, saha mengkomunikasikan. 
d. Pengembangan
Tataran kaping tiga inggih menika pengembangan. Adhedhasar saking tataran desain ingkang sampun dipundamel, tataran pengembangan inggih menika nindakaken story board media pasinaon kanthi mujudaken media pasinaon komik unggah-ungguh  ing sekolahan kanthi pendekatan saintifik. Wosing storyboar inggih menika rantaman saking (a) kompetensi, (b) materi, (c) tuladha, (d) tataran tembung, (e) paraga, (f) gladhen, (g) komik, (h) wangsulan, (i) dudutan, (j) kapustakan, saha (k) profil.
Anggenipun damel media pasinaon komik unggah-ungguh ing sekolahan dipunwiwiti kanthi damel desain ingkang dipunbetahaken gayut kaliyan unggah-ungguh. Sedaya background  kajawi babagan komik unggah menika dipundamel sami. Media pasinaon komik unggah-ungguh  ing sekolahan dipundamel kanthi teknik komputer. Teknik komputer menika ngginakaken Corel Draw X5 kangge damel desain media pasinaon komik unggah-ungguh ing sekolahan. Perangan saking komik ingkang dipundamel inggih menika bab nyuwun kawigatosan, paring pangalembana, saha nyuwun idin. Media pasinaon komik unggah-ungguh  ing sekolahan dipundamel wiwit purwaka dumugi pungkasan, inggih wiwit samak ngajeng ngantos dumugi samak wingking.
Cakcakanipun pendekatan saintifik wonten gangsal. Ingkang kaping pisan inggih menika mengamati. Wonten proses mengamati menika siswa mengamati materi wonten ing salebeting komik. Cakcakan ingkang kaping kalih inggih menika nyuwun pirsa bab unggah-ungguh. Cakcakan ingkang kaping tiga inggih menika nyobi, sasampunipun maos komik siswa nyobi ngempalaken informasi ingkang gayut kaliyan materi unggah-ungguh. Cakcakan ingkang kaping sekawan inggih menika menalar, kanthi diskusi nemtokaken tataran basa, unggah-ungguh Jawa ing sekolahan kangge nyuwun kawigatosan, paring pangalembana, saha nyuwun idin. Cakcakan ingkang pungkasan inggih menika mengkomunikasikan kanthi mbika saha maos komik sanesipun.
Media pasinaon ingkang awujud softfile dipuncithak wonten kertas. Saha dipunupload ing internet. Media pasinaon menika dipunupload wonten ing internet supados guru saha siswa saged mbikak media pasinaon komik unggah-ungguh  ing sekolahan kanthi link bit.ly/KomikUnggahUngguh. Link menika saged nggampilaken para siswa nalika badhe sinau materi unggah-ungguh wonten pundi kemawon. Nalika media pasinaon komik unggah-ungguh  ing sekolahan sampun dados anggenipun damel kanthi awujud cithak saha elektronik, salajengipun dipuntindakaken tataran salajengipun, inggih menika tataran validasi. 
e. Validasi

Tataran sasampunipun pengembangan inggih menika validasi. Media pasinaon ingkang sampun dados menika salajengipun dipunvalidasi dening dosen ahli tumrap kualitas materi saha kulaitas media.  Dosen ahli paring pamrayogi saha evaluasi tumrap media pasinaon ingkang sampun dipundamel dening panaliti. Validasi katindakaken dhateng dosen ahli inggih menika dening Bapak Dr. Mulyana, M. Hum. saha guru Basa Jawi. Sasampunipun validasi dhateng dosen ahli kangge nyuwun pambiji saha pamrayogi, panaliti saged mangertos kekirangan saking media pasinaon komik. Salajengipun katindakaken revisi adhedhasar eavaluasi saha pamrayogi saking dosen ahli. Menawi sampun revisi produk, media pasinaon dipunsuwunaken evaluasi malih dumugi media ingkang dipundamel sampun layak dipunginakaken saha pikantuk pasarujukan saking dosen ahli kangge nyuwun pambiji dhateng guru basa Jawi.
Media pasinaon dipunvalidasi tumrap materi saha media dening dosen ahli kanthi kalih tataran. Pambijinipun menika dipunetang kanthi rumus [image: image3.png]Iskor asiling panaliten
rskor ideal



x100%. Wonten ing tataran I validasi kualitas materi saha media pikantuk asil [image: image5.png]


x100% rata-rata persentase 92,5% ingkang kagolong sae sanget. Wonten tataran I pikantuk pamrayogi saking dosen ahli inggih menika paraga dipundadosi supados ketingal boten kados bocah alit saha saperangan kaca dipunparingi background werni. Pamrayogi saking dosen ahli dipunginakaken kangge revisi produk media pasinaon. Paraga ing salebeting komik menika dipunewahi supados boten ketingal kados bocah alit saha sedaya backgroundipun dipunparingi werni.
Media pasinaon ingkang sampun dipunrevisi, salajengipun dipunvalidasi malih wonten tataran II. Wonten ing tataran II pikantuk asil validasi [image: image7.png]


x 100% rata-rata ​persentase 100% ingkang kagolong sae sanget. Salajengipun validasi ingkang pungkangsan inggih menika dosen paring pamrayogi saged dipuncithak saha dipundamel hak cipta.
Sasampunipun validasi wonten tataran II, salajengipun dipunsuwunaken pambiji dening guru basa Jawi SMP Negeri 1 Ngemplak inggih menika Ibu Pipin Wijiastuti, S. Pd. Asiling pambiji dening guru basa Jawi pikantuk [image: image9.png]


x 100% rata-rata ​persentase 88% ingkang kagolong sae sanget. Pamrayogi saking guru basa Jawi inggih menika media komik unggah-ungguh  ing sekolahan punika sampun sae kejawi awujud paper ingkang kacithak full color, media menika ugi saged dipunakses wonten internet, pramila media punika saged nggampilaken siswa ingkang remen pembelajaran lumantar paper ugi lumantar media elektronik ingkang basis IT ingkang ugi saged saged dipunbikak/ unduh wonten pundi kemawon.
Salajengipun inggih menika katindakaken evaluasi kanthi analisis pambiji dening dosen ahli saha pambiji guru basa Jawi. Data ingkang sampun dipunkempalaken menika lajeng dipunanalisis. Asiling rata-rata persentase pungkasan pikantuk 94% ingkang kagolong sae sanget. Saking validasi dening dosen ahli tumrap materi saha media sarta pambiji saking guru basa Jawi saged dipunpendhet dudutan bilih media pasinaon komik unggah-ungguh ing sekolahan saged dipunginakaken ing piwulangan unggah-ungguh.
Data, Piranti Panaliten, saha Cara Ngempalaken Data
Data ing panaliten menika awujud data kualitatif saha data kuantitatif. Pirantos ngempalaken data wonten ing panaliten menika kangge ngukur kualitas media migunakaken angket ingkang dipundamel kanthi awujud checklist.
Caranipun ngempalaken data wonten ing panaliten menika kanthi cara kuesioner (angket). Sugiyono ngandharaken bilih angket inggih menika cara ngempalaken data kanthi nindakaken cara responden njawab pitakenan-pitakenan utawi pernyataan ingkang sampun kaserat (2007: 199). Wonten ing panaliten menika, wonten kalih angket. Kalih angket menika dipuncaosaken dhateng dosen ahli saha guru Basa Jawi.
Cara Nganalisis Data
Caranipun analisis data wonten ing panaliten menika ngginakaken teknik deskriptif. Pirantosing panaliten ingkang dipunginakaken inggih menika angket validasi.
ASILING PANALITEN SAHA PIREMBAGAN
Panaliten kanthi irah-irahan “Damel media Pasinaon Komik Unggah-Ungguh kangge Siswa SMP Kelas VIII kanthi Pendekatan Saintifik” menika pikantuk asil ing ngandhap menika.

a. Tataran Studi Awal Penelitian
Tataran studi awal penelitian inggih menika tataran kaping pisan kangge damel media pasinaon komik unggah-ungguh  ing sekolahan. Tataran studi awal penelitian katindakaken kanthi analisis. Analisisipun inggih menika anlisis kabetahan, mangertosi masalah ing sekolaha saha paring solusi kangge masalah wau. Studi pustaka katindakaken kangge mangertosi solusi saking masalah ing sekolahan kangge nggayutaken kaliyan media pasinaon ingkang dipundamel panaliti. Media pasinaon ingkang dipundamel kedah beda kaliyan media pasinaon sanesipun utawi media pasinaon ingkang sampun wonten.

Tataran menika wonten kalih, inggih menika analisis pustaka saha analisis lapangan. Analisis pustaka katindakaken kanthi wawan pangandikan saha maos kurikulum basa Jawi mliginipun materi unggah-ungguh ingkang dipunginakaken ing SMP Negeri 1 Ngemplak. Saking pangandikan kaliyan Ibu Pipin Wijiastuti, S. Pd. dipunmangertosi kurikulum ingkang dipunginakaken menika Kurikulum 2013 Provinsi Daerah Istimewa Yogyakarta. Sasampunipun mangertosi kurikulum ingkang dipundamel menika salajengipun nemtokaken materi saha kelas kangge dhasar damel media pasinaon. Saking kompetensi inti, kompetensi dasar, saha materi ingkang badhe dipundamel media pasinaon inggih menika materi unggah-ungguh kangge siswa SMP kelas VIII. Kompetensi inti saha kompetensi dasar kaandharaken ing ngandhap menika:

Kompetensi Inti (KI) ingkang gayut kaliyan materi unggah-ungguh inggih menika “Memahami pengetahuan (faktual,konseptual,dan prosedural) berdasarkan rasa ingin tahunya tentang ilmu pengetahuan, teknologi, seni, budaya, terkait fenomena dan kejadian tampak mata”. Saking kompetensi inti wau, kompetensi dasar ingkang jumbuh inggih menika “Memahami teks lisan sesuai dengan ungguh-ungguh Jawa”. Adhedhasar saking kompetensi dasar, dipundamel indikator, indikatoripun inggih menika: 
(1) menjelaskan unggah-ungguh dalam komik,

(2) menganalisis pembicaraan bab meminta perhatian, memberi pujian, serta meminta ijin di sekolah; saha 

(3) menyusun kalimat menggunakan unggah-ungguh yang baik dan benar.
Kompetensi dasar ingkang dipunpilih adhedhasar Kurikulum 2013 inggih menika memahami teks lisan sesuai dengan ungguh-ungguh Jawa. Materi bab unggah-ungguh dipunpilih supados ngindhakaken minat siswa anggenipun sinau ungguh-ungguh, sarta supados bener saha trep anggenipun ngecakaken unggah-ungguh ing pawicantenan. Adhedhasar menika dipundamel komik unggah-ungguh.
Salajengipun inggih menika analisis wonten lapangan. Analisis lapangan dipuntindakaken kanthi wawan pangandikan kaliyan Ibu Pipin Wijiastuti, S. Pd. saha siswa kelas VIII SMP Negeri 1 Ngemplak sarta observasi ing sekolahan. Ibu Pipin Wijiastuti, S. Pd. ngandharaken bilih pasinaon basa Jawi mliginipun bab unggah-ungguh taksih ngginakaken metode ceramah ingkang dereng trep kaliyan Kurikulum 2013 saha dereng ngginakaken media pasinaon. Salajengipun asiling wawanpangandikan kaliyan siswa dipunmangertosi bilih siswa bosen saha boten narik kawigatosan anggenipun guru ngandharaken materi. Asiling observasi ing sekolahan inggih menika siswa taksih dereng trep anggenipun ngecakaken unggah-ungguh. 
Asiling wawan pangandikan kaliyan guru basa Jawi sarta siswa nedahaken bilih materi unggah-ungguh langkung sae dipundamel media pasinaon. Media pasinaon ingkang dipunbetahaken inggih menika media pasinaon ingkang narik kawigatosan, amargi wonten ing pasinaon unggah-ungguh samenika namung ngginakaken LKS saha buku Kartika Basa kemawon. Guru mbetahaken media pasinaon ingkang adhedhasar Kurikulum 2013, narik kawigatosan, saha nuwuhaken motivasi sinau para siswa amargi bosen ngginakaken LKS saha buku penunjang. Media pasinaon kedah damel guru gampil anggenipun ndandharaken materi sarta siswa remen saha gampil anggenipun nampi materi.
Saking andharan analisis menika, saged dipunpendhet dudutan bilih media pasinaon ingkang dipunbetaken dening guru saha siswa inggih menika media ingkang saged narik kawigatosan saha adhedhasar Kurikulum 2013 ingkang ngandharaken materi unggah-ungguh kelas VIII. Media pasinaon menika dipunajab bilih saged nyengkuyung saha gampilaken guru anggenipun ngandharaken materi.
b. Desain

Tataran desain inggih menika damel desain kangge damel komik unggah-ungguh. Tataran desain utawi perancangan dipuntindakaken kanthi ngempalaken sumber pustaka ingkang kedah gayut kaliyan materi pasinaon unggah-ungguh. Materi ingkang sampun wonten saha daftar pustaka ingkang sampun jangkep dipunkempalaken, salajengipun dipundamel flowchart. Flowchart  inggih menika diagram alur wonten ing pengembangan media. Flowchart menika dipunginakaken kangge dhasar panaliti damel rancangan media. Wosipun inggih menika gambaran saking penyajian materi wiwit saking samak dumugi samak wingking. Wiwit saking samak ngajeng, kompetensi, materi, tuladha, tataran basa, gladhen, jawaban, dudutan, kapustakan, saha profil. Saking flowchart ingkang sampun dipundamel, lajeng dipundamel story board (naskah media). Story board ingkang dipundamel menika ngandhut sedaya materi ingkang samangke badhe dipunlebetaken wonten media pasinaon komik unggah-ungguh.
Cakcakanipun pendekatan saintifik wonten gangsal. Ingkang kaping pisan inggih menika mengamati. Wonten proses mengamati menika siswa mengamati materi wonten ing salebeting komik. Cakcakan ingkang kaping kalih inggih menika nyuwun pirsa bab unggah-ungguh. Cakcakan ingkang kaping tiga inggih menika nyobi, sasampunipun maos komik siswa nyobi ngempalaken informasi ingkang gayut kaliyan materi unggah-ungguh. Cakcakan ingkang kaping sekawan inggih menika menalar, kanthi diskusi nemtokaken tataran basa, unggah-ungguh Jawa ing sekolahan kangge nyuwun kawigatosan, paring pangalembana, saha nyuwun idin. Cakcakan ingkang pungkasan inggih menika mengkomunikasikan kanthi mbika saha maos komik sanesipun.
Wondene wosipun komik unggah-ungguh  ing sekolahan inggih menika: (1) kaca kompetensi; (2) kaca materi; (3) kaca tuladha; (4) kaca tataran tembung; (5) paraga; (6) komik; (7) wangsulan; (8) dudutan; (9) profil; saha (10) kapustakan. Salajengipun inggih menika ngempalaken materi saha damel desain media pasinaon komik unggah-ungguh  ing sekolahan ingkang kedah jumbuh kaliyan pendekatan saintifik, inggih menika mengamati, merumuskan masalah, mencoba, menalar, saha mengkomunikasikan.
c. Pengembangan

Tataran salajengipun inggih menika pengembangan. Tataran pengembangan inggih menika damel media pasinaon komik unggah-ungguh  ing sekolahan kanthi pendekatan saintifik. Media pasinaon komik unggah-ungguh  ing sekolahan dipundamel kanthi teknik komputer. Teknik komputer menika gambar ing aplikasi Corel Draw X5 kangge damel desain media pasinaon komik unggah-ungguh. Perangan saking komik ingkang dipundamel inggih menika bab nyuwun kawigatosan, paring pangalembana, saha nyuwun idin. Media pasinaon komik unggah-ungguh  ing sekolahan dipundamel wiwit purwaka dumugi pungkasan, inggih wiwit samak ngajeng ngantos dumugi samak wingking. Teknik komputer dipunginakaken nalika damel media pasinaon komik unggah-ungguh  ing sekolahan mawi proses damel background, paraga, damel objek panyengkuyung, proses editingi, saha proses paring werni ngangge aplikasi  Corel Draw X5.

1) Teknik Komputer

Proses damel background, paraga, saha objek panyengkuyung. Proses damel background, paraga, saha objek panyengkuyung dipundamel panaliti piyambak kanthi ngangge aplikasi  Corel Draw X5. Wonten saperangan objek kados ta background samak ingkang dipununduh saking htpp://www.freepik.com. saking website menika saged dipunpilih gambar pundi ingkang gayut kaliyan materi ingkang dipunpilih kangge damel media pasinaon. Kaca komik unggah-ungguh  ing sekolahan dipundamel A4, ingkang dipunperang kaliyan kalih kaca. Paraga dipundamel miturut kabetahan, inggih menika siswa saha guru ing sekolah. Latar ugi dipundamel gayut kaliyan kabetahan inggih menika suasana ing sekolahan. Objek panyengkuyung ugi dipundamel gayut kaliyan kabetahan saben kaca.
a) Proses paring werni

Proses paring werni dipuntindakaken sasampunipun sedaya gambar sampun rampung saha sampun dados. Dambar dipunparingi warni ngangge aplikasi  Corel Draw X5. Proses anggenipun paring werni inggih menika kanthi milih warni ingkang sae saha ingkang saged narik kawigatosan. Nalika paring werni menika boten sami antawisipun kaca setunggal kaliyan kaca sanesipun. Dados anggenipun paring werni gayut kaliyan kabetahanipun.
b) Proses Cithak

Proses cithak inggih menika ingkang kaping tiga. Proses menika kangge mujudaken desain ingkang sampun dipundamel supados dados cithak. Anggenipun panaliti nyithak komik unggah-ungguh  ing sekolahan menika ing Sampurna Digital Printing wonten ing Gejayan, Sleman, DIY. Komik dipuncithak kanthi ngginakaken dlancang artpaper 120, kanthi ukuran A5.

c) Proses Upload ing Internet
Proses upload ing internet inggih menika proses ingkang pungkasan. Softfile komik ingkang sampun dados dipunupload rumiyin ing Google Drive. Salajengipun dipunupload, link ingkang sampun samekta dipunproses ing bit.ly supados link kangge mbikak komik menika langkung ringkes tinimbang link ingkang saking Google Drive. Satemah komik unggah-ungguh  ing sekolahan saged dipunbikak kanthi link bit.ly/KomikUnggahUngguh.
Wosipun materi salebeting komik kedah jumbuh kaliyan story board ingkang sampun dipundamel, inggih menika (1) kaca kompetensi; (2) kaca materi; (3) kaca tuladha; (4) kaca tataran tembung; (5) paraga; (6) komik; (7) wangsulan; (8) dudutan; (9) profil; saha (10) kapustakan. Salajengipun inggih menika ngempalaken materi saha damel desain media pasinaon komik unggah-ungguh  ing sekolahan ingkang kedah jumbuh kaliyan pendekatan saintifik. Pendekatan saintifik inggih menika wonten gangsal cakcakanipun. Cakcakanipun pendekatan saintifik kaandharaken inggih menika: (1) mengamati kanthi maos materi salebeting komik; (2) merumuskan masalah kanthi damel pitakenan gayut kaliyan bab unggah-ungguh, (3) menalar kanthi maos komik unggah-ungguh ingkang sampun dipunsamektakaken; (4) mencoba kanthi mangsuli pitakenan wonten kaca gladhen; sarta (5) mengkomunikasikan kanthi maos wangsulan ing salebeting komik ingkang leres ingkang sampun dipunsamektakaken.

DUDUTAN SAHA PAMRAYOGI
Dudutan
Adhedasar asiling panaliten saha pirembagan damel media pasinaon komik unggah-ungguh kangge siswa SMP kelas VIII kanthi pendekatan saintifik, pramila saged dipunpendhet dudutan bilih caranipun damel media katindakaken kanthi sekawan tataran inggih menika tataran studi awal penelitian, tataran desain, tataran pengembangan, saha tataran validasi. Biji pungkasan kualitas 
media pasinaon saking dosen ahli pikantuk rerata persentase biji 96,25% ingkang kagolong sae sanget. Biji kualitas media saking guru basa Jawi pikantuk rerata persentase 88% ingkang kagolong sae sanget. Sarta Asiling pambiji pungkasan kualitas media pasinaon komik unngah-ungguh pikantuk rata-rata persentase 92,12% ingkang kagolong sae sanget. Asiling pambiji pungkasan kualitas media pasinaon komik unngah-ungguh pikantuk rata-rata persentase 92,12% ingkang kagolong sae sanget. 
Pamrayogi
Panaliten damel media pasinaon komik unggah-ungguh kangge siswa smp kelas VIII kanthi pendekatan 

saintifik menika taksih kathah kirangipun amargi winatesing seserepan panaliti. Adhedhasar dudutan wonten nginggil, pamrayoginipun inggih menika kangge panaliti salajengipun saged damel media pasinaon kanthi 
wujud komik unggah-ungguh  ing sekolahan ingkang langkung kreatif, inovatif, saha komunikatif supados saged narik kawigatosanipun siswa wonten ing pasinaon basa Jawi. Panaliti ugi kedah migatosaken majengipun IPTEK (Ilmu Pengetahuan dan Teknologi) supados saged damel media ingkang langkung enggal, saengga para siswa boten bosen anggenipun sinau. Panaliti sanesipun saged damel media pasinaon ing materi unggah-ungguh utawi materi sanesipun kanthi wujud komik, satemah saged ngasilaken media ingkang langkung sae, kreatif, inovatif saha komunikatif.

